Ysgol y Dderwen

Polisi Cwricwlwm



Nod:

Bwriad y Polisi yw esbonio beth yw cynnwys cwricwlwm Ysgol y Dderwen. Mae
staff yr ysgol yn cynllunio yn erbyn 6 Maes Dysgu a Phrofiad ond y 4 diben sydd
yn gyrru'r cwricwlwm gyda’'r medrau allweddol yn sylfaen i bob agwedd o'r

cwricwlwm yn ein hysgol ni.

Hawliau Plant:

Erthygl 3:  Dylai pob sefydliad sy'n ymwneud & phlant bob amser
wheud yr hyn sydd orau i bob plentyn.

Erthygl 6: Mae gennych yr hawl i fywyd ac i dyfu i fod yniach.

Erthygl 27: Eich hawlisafon dda o fywyd.

Erthygl 28: Eich hawl i ddysgu a mynd i'r ysgol.

Erthygl 29: Eich hawlifod y gorau y galliwch fod.

Erthygl 30: Eich hawl i ddefnyddio eich iaith eich hun.

Erthygl 31: Eich hawl i ymlacio a chwarae.

Erthygl 37: Eich hawl i gael eich frin yn deg

4 diben y Cwricwlwm:

Mae rhaid i gwricwlwm Ysgol y Dderwen helpu plant a phobl ifanc i gyflawni'r
4 prif ddiben:

Mae'r 4 prif ddiben yn mynd i helpu plant a phobl ifanc i fod yn:

1. Ddysgwyr uchelgeisiol a galluog: Golyga hyn eu bod nhw'n credu ynddyn
nhw eu hunain a beth maen nhw'n gallu ei wneud. Maen nhw eisiau dysgu a
gwneud yn well. Mae ganddyn nhw'r sgiliau i ddysgu.

2. Fentrus a chreadigol: Golyga hyn eu bod nhw'n gallu bod yn greadigol a
meddwl am syniadau newydd. Maen nhw’'n gallu datrys problemau. Maen
nhw'n gallu cymhwyso hyn yn eu gwaith.

3. Ddinasyddion egwyddorol a gwybodus: Golyga hyn eu bod nhw'n deall eu
hawliau a'u cyfrifoldebau. Maen nhw'n cymryd rhan yn eu cymuned. Maen
nhw'n edrych ar &l y byd.

4. lach a hyderus: Mae hyn yn meddwl bod ganddyn nhw feddwl a chorff iach.
Maen nhw'n teimlo’'n dda amdanyn nhw eu hunain ac am beth maen nhw'n

gredu.



Egwyddorion Cynllunio’r Cwricwlwm yn Ysgol y Dderwen:
Yn Ysgol y Dderwen, mae ein Cwricwlwm;
> Yn ddilys - Wedi gwreiddio yng ngwerthoedd a diwylliant Cymru
» Wedi ei seilio ar dystiolaeth - yn gwneud defnydd o'r arferion gorau yng
Nghymru a thu hwnt
> Yn ymatebol - yn berthnasol i anghenion heddiw
> Yn gynhwysol - yn hawdd i bawb ei ddeall gan gwmpasu hawl pob
plentyn a pherson ifanc i gael addysg o ansawdd uchel
» Yn uchelgeisiol - yn ymgorffori disgwyliadau mawr heb osod terfynau
artiffisial
Yn rymusol - galluogi pobl ifanc i wynebu heriau’n hyderus
Yn unedig - yn caniatdu parhad a dilyniant (cam i gam)

Yn ddiddorol - yn hybu mwynhad o ddysgu

YV V VY V

Yn hawdd ei drin - yn cydnabod goblygiadau o ran cael trefniadau

asesu ac atebolrwydd priodol

6 Maes Dysgu a Phrofiad:
Yn Ysgol y Dderwen rydym yn sicrhau bod y disgyblion yn derbyn profiadau
gwerthfawr o fewn holl feysydd dysgu a phrofiad y cwricwiwm.

Dyma’'r 6 Maes Dysgu a Phrofiad:

1. Y Celfyddydau Mynegiannol

Yn Ysgol y Dderwen bydd cyfle i blant a phobl ifanc archwilio’r celfyddydau a
dysgu sut i fwynhau a meddwl am gelf pobl eraill. Fe ddylai pob disgybl gael
cyfle hefyd i fod yn greadigol. Maen nhw'n gallu dysgu'r pethau yma drwy
gymysgedd o wahanol wersi fel:

» Celf

* Dawns

* Ffilm

* Drama

» Cerddoriaeth

* Cyfryngau digidol (golyga cyfryngau digidol unrhyw waith celf rydych chi'n

ei greu drwy dechnoleg, er enghraifft, fideo, recordio sain a gwefannau.



2. lechyd a llesiant

Bydd Ysgol Y Dderwen yn dysgu plant a phobl ifanc sut i edrych ar 6l eu iechyd.
Golyga hyn bod disgyblion yn:

* sicrhau bod eu corff yn iach.

e cadw eu meddwl yn iach.

* sicrhau perthnasoedd iach gyda phobl.

* gallu gwneud penderfyniadau bywyd da.

Bydd y cwricwlwm hwn yn cynnwys gweithgareddau megis coginio,
chwaraeon a gwersi am lesiant. Diffinnir llesiant fel unrhyw beth i'w wneud
gyda’chiechyd a’'ch hapusrwydd. Yn Ysgol y Dderwen defnyddir gwersi ‘gofal
a lles’, amseroedd cylch, diwrnodau meddwl cenedlaethol a gwasanaethau

dosbarth er mwyn addysgu a hybu llesiant.

3. Y Dyniaethau

Bydd Ysgol y Dderwen yn dysgu plant a phobl ifanc i feddwl am y byd er mwyn
eu helpu i'w ddeall yn well. Gall hyn fod drwy bynciau fel:

* Hanes

* Daearyddiaeth

» Crefyddau, gwerthoedd a moeseg

* Busnes

* Astudiaethau Cymdeithasol

4. leithoedd, Llythrennedd a Chyfathrebu

Bydd Ysgol Y Dderwen yn dysgu plant a phobl ifanc i ddeall a defnyddio
gwahanol ieithoedd, gan gynnwys Cymraeg, Saesneg ac leithoedd Tramor
Modern (IITM) eraill. O bryd i'w gilydd, mae disgyblion yn derbyn gwersi a
phrofiadau sy'n ymwneud & [TM. ‘Rydym yn cymryd pob cyfle i addysgu
ieithoedd gan fanteisio ar gyfleoedd ac ar brofiadau ieithyddol unigryw ein
disgyblion a’'u teuluoedd.

Ysgol dynodedig Gymraeg yw Ysgol y Dderwen felly mae'r Gymraeg wrth
wraidd gweledigaeth yr Ysgol. Rydym yn ei hyrwyddo yn mhob elfen o fywyd



a gwaith yr ysgol. Mae disgyblion Ysgol y Dderwen yn gadael yr ysgol yn
ddisgyblion ddwyieithog hyderus a balch a chyda gafael dda ar drydedd iaith,
gyda rhai yn amlieithog.

Pan yn cyfeirio at lythrennedd rydym yn ystyried medrau siarad, gwrando,
darllen ac ysgrifennu y disgyblion; medrau sydd yn eu galluogi i wneud synnwyr
o'r byd o'n cwmpas ni. Mae Staff Ysgol y Dderwen hefyd yn dysgu ein
disgyblion i ddeall a gwerthfawrogi llenyddiaeth a chreu eu llenyddiaeth eu
hunain. Wrth ystyried llenyddiaeth, rhown gyfle i'r disgyblion brofi a mwynhau

llyfrau, cerddi a ffilmiau.

5. Mathemateg a Rhifedd

Mae Ysgol Y Dderwen yn dysgu ein disgyblion i ddeall a defnyddio rhifau. Mae
defnyddio rhifau mewn bywyd bob dydd yn cael ei alw yn rhifedd. Fe fydd
dysgu am fathemateg a rhifedd yn golygu:

* deall sut mae rhifau’n gweithio.

» deall sut mae symbolau’'n gallu cael eu defnyddio a beth maen nhw'n
feddwl. Symbol ydy arwydd sydd yn gallu dweud wrthych chi beth i'w wneud.
Er enghraifft, mae'r arwydd plws yn meddwl eich bod yn adio dau rif gyda’i
gilydd. Fel 2 + 2. Weithiau mae symbolau hefyd yn cael eu defnyddio yn lle
rhifau, er enghraifft a - b.

= deall sut i fesur pethau a gweithio gyda gwahanol siapiau.

= deall sut i gasglu gwybodaeth gan ddefnyddio’'r wybodaeth yma i wneud

penderfyniadau.

6. Gwyddoniaeth a Thechnoleg

Bydd Ysgol y Dderwen yn dysgu plant a phobl ifanc i ddeall natur a phethau
byw. Rhaid iddyn nhw ddysgu am y grymoedd o'n cwmpas. Grymoedd ydy
pethau dydych chi ddim yn gallu eu gweld sydd yn effeithio arnoch chi, fel
disgyrchiant. Bydd Ysgol Y Dderwen hefyd yn dysgu plant a phobl ifanc am sut
mae technoleg yn gweithio i ddatrys problemau. Mae hyn yn gallu bod drwy

bynciau fel Bioleg, Cemeg, Ffiseg a Gwyddoniaeth Gyfrifiadurol.



Themau Trawsgwricwlaidd neu fedrau ar gyfer y cwricwlwm cyfan:

Yn Ysgol y Dderwen, mae athrawon yn cynllunio er mwyn sicrhau bod pob
pwnc yn datblygu'r medrau fraws-gwricwlaidd isod:

= Medrau llythrennedd — gwrando, siarad, darllen ac ysgrifennu.

= Medrau rhifedd — deall a defnyddio rhifau.

*Medrau digidol — gallu dysgu a deall technoleg. Golyga hyn y gallu i
ddefnyddio dyfeisiadau digidol fel cyfrifiaduron, ffonau deallus a thabledi.
Bydd y medrau uchod yn allweddol at Iwyddiant pob blentyn er mwyn iddynt

gael y mynediad gorau posib i'r Cwricwlwm i Gymru.

Medrau ehangach i'w hystyried wrth gynllunio:
Yn Ysgol y Dderwen, wrth gynllunio byddwn hefyd yn meddwl am y medrau
ehangach. Anogwn y disgyblion i:
e feddwl yn feirniadol a datrys problemau - mabwysiadu prosesau
rhesymegol a beirniadol i ddadansoddi a deall sefyllfaoedd
e gynllunio a threfnu - sicrhau atebion a gweithredu syniadau
e ddatblygu creadigrwydd ac arloesedd - archwilio syniadau a mynegi
barn
e ddatblygu eu heffeithiolrwydd personol - ymddwyn mewn modd

effeithiol a phriodol

Sut byddwn yn cyflawni'r uchod?

Yn gyntaf, bydd yr athrawon yn cynllunio’n ofalus yn erbyn themdau sydd yn
galluogi'r ysgol i gyrraedd cydbwysedd o ran y chwe maes dysgu a phrofiad.
Wrth astudio maes penodol mae’'n bosib dewis thema gyda thuedd tuag at
faes dysgu a phrofiad arbennig e.e. Dyniaethau gan

astudio’r ardal leol, Gwyddoniaeth a Thechnoleg gan ystyried dyfeisiadau

ayyb.

Llais y Disgybl:

Wrth gynllunio themd&u trawsgwricwlaidd neu dasgau cyfoethog, mae
mewnbwn y disgyblion wrth wraidd y cynllunio a’'r addysgu a dysgu. O
ganlyniad, ein gobaith yn Ysgol y Dderwen yw y bydd ein disgyblion yn cymryd



perchnogaeth o'r gweithgareddau a’'u dysgu eu hunain. Defnyddir sesiynau
amserol er mwyn cywain syniadau y disgyblion a cheir sesiwn drochi lle anogir
i ddisgyblion rhannu eu syniadau am gynnwys y thema. Yn gyson gydol y
thema, mae'r athrawon yn ymateb i chwilfrydedd a chwestiynau y disgyblion
wrth lywio'r gweithgareddau, er enghraifft wrth astudio’'r chwedegau gall
disgyblion nodi diddordeb yn y ffasiwn, y glaniad ar y lleuad. Wrth astudio’r
ardal leol, gall y ddisgyblion ddewis edrych ar vy tai trwy GoogleEarth.

Addysgeg:
Wrth wraidd addysgeg yr ysgol mae'r 12 egwyddor Addysgu, sef egwyddorion
allweddol wrth gyflwyno cyd destun, gwerthuso dealltwrioeth ac addasu

dullicu addysgiadol.

Polisi datblygol yw'r polisi hwn. Mae'n dulliau wrth gynllunio ac addysgu yn
ymatebol ac yn esblygu. Mae gwaith ymchwil yr ysgol a thu hwnt yn
ychwanegu at brofiadau, dealltwriaeth ac arbenigedd athrawon a disgyblion.
Rydym yn cymell ein hathrawon i gymryd risg er mwyn cyffroi addysg a

phrofiadau ar gyfer ein disgyblion.



